
EUSKERA AGERKARIA

Euskera Euskaltzaindiaren agerkari ofiziala da eta 1920. urtetik argitaratzen da. Urteko lehen zenbakiak
(buletinak) Euskaltzaindiaren lana eta bizitza akademikoa biltzen ditu, eta bigarrenak Akademiaren lan
esparruetako ikerketa-artikulu originalak, liburu-aipamenak eta antzekoak jasotzen ditu. Zenbakiak

La revista Euskera es el 6rgano oficial de la Real Academia de la Lengua Vasca / Euskaltzaindia y
se publica desde 1920. El primer ntimero del afio (el boletin) recoge los trabajos y actos académicos
de Euskaltzaindia mientras que el segundo se dedica a publicar articulos de investigacién originales,
resefias de libros y similares. Los ntimeros se publican dentro del semestre posterior a finalizar el afio.
Para publicar articulos de investigacién, el Consejo de redaccién, garantizando el anonimato, recurre
a expertos externos.

La revista Euskera esta disponible en los siguientes catalogos y bases de datos:

* Catélogo de la Biblioteca Azkue * Base de datos ISOC
* Pagina web de Euskaltzaindia * Base de datos Linguistic Bibliography
* Catéalogo Latindex * Base de datos Dialnet

* Base de datos Inguma

La revue Euskera est 'organe officiel de I'’Académie de la Langue Basque / Euskaltzaindia ; sa publica-
tion a démarré en 1920. Le premier numéro de 'année (le bulletin) présente les travaux et la vie de
I'’Académie ; le second quant  lui publie des articles concernant des travaux de recherche, des comptes
rendus de livres, ou autres sujets similaires. Les numéros sont publiés au cours du semestre qui suit la fin
de I'année. En ce qui concerne la publication d’articles de recherche, le Comité de rédaction s'entoure
d’experts extérieurs a qui il garantit I'anonymat.

La revue Euskera est présente sur les catalogues et bases de données suivants :

* Catalogue de la Bibliotheque Azkue * Base de données ISOC
* Page web d’Euskaltzaindia * Base de données Linguistic Bibliography
¢ Catalogue Latindex * Base de données Dialnet

* Base de données Inguma

Indicateurs de qualité :

CIRC (2015): Catégorie C
MIAR (2016): 8.0 (ICDS)

Euskera is the official journal of Euskaltzaindia and has been published since 1920. The first number
or bulletin published each year reflects the Academy’s work and academic activities, while the second
one contains original research articles, book reviews and the like. Issues are published in the six month
period following the end of the year in question. For the publication of research articles the editorial
board seeks the opinions of external evaluators, while preserving their anonymity.

The Euskera journal appears in the following indexes, lists and databases:

* Catalogue of the Azkue Library * ISOC database
* Website of Euskaltzaindia * Linguistic Bibliography database
* Latindex catalogue * Dialnet database

* Inguma database

Quality indicators:

CIRC (2015) : group C

Euskara biziberritzen jarraitzeko
erronkak’

Bilboko egoitzan, 2016ko otsailaren 12an

* Jardunaldi hartako kronika eta txosten bi Euskera 2016, 61, 1 zenbakian argitaratu ziren. Gai-
nerako lau txostenak, artikulu akademiko gisa, jarraian, zenbaki honetan argitaratu dira.

242 HIDALGO, B.: Irabazteko gidalerro bila

Euskaldunon komunitate-adjektiborik-gabea definitu, irabazte kontzeptua eztabaidatu
erdal(dunen) komunitatearen aurrean eta 3 gidalerro proposatzen dira: 1. Demokrazia lin-
guistikoa, eta ondorioz erdal(dunen) komunitateak derrigor euskara ikasi beharra; 2. Intsu-
misio linguistikoa bidean; 3. Ingelesa aliatu baliatu —ez etsai— espainola/frantsesa gainetik
kentzeko. Arnasgune pertsonalen indarra/beharra aldarrikatzen da eta hiri(buru)ak irabaz-
teko estrategia, eta espres eztabaidatu nekazalgune-idiliko-inola-ez-baztertuen arnasgune
ahuldadeak —Irlandako esperientziak eta Euskal Herriko datuak lagun—.

Hitz-gakoak: Euskaldunon komunitatea, irabazteko estrategia, demokrazia linguistikoa,
intsumisio linguistikoa, ingelesa, arnasgune pertsonalak, hiriak irabazi.

Definir el concepto de comunidad euskaldun sin adjetivos; debatir el concepto ganar ante
la comunidad erdaldun; para ello se proponen 3 directrices: 1. Democracia lingiiistica, lo que
conlleva que los erdaldunes han de aprender euskera; 2. Insumisién lingiifstica como cami-
no; 3. El inglés como aliado -no enemigo- para amortiguar el peso del castellano/francés. Se
reclama la fuerza y la necesidad de los espacios vitales personales del euskera, asf como la
estrategia para que el euskera gane las ciudades. Discutir expresamente la idea de los idilicos
espacios rurales (de ninguna manera aislados) como oasis de la lengua vasca, utilizando para
ello las experiencias de Irlanda y los datos que se dan en Euskal Herria.

Palabra clave: Comunidad euskaldun, estrategia para ganar, democracia lingiifstica, in-
sumision lingiifstica, lengua inglesa, fortalezas personales, ganar las ciudades.

Définir le concept de communauté euskaldun (bascophone) sans adjectifs ; débattre sur
le concept gagner face a la communauté erdaldun (non bascophone) ; on propose pour cela
3 lignes directrices : 1. Démocratie linguistique, ce qui sous-entend que les non bascophones
doivent apprendre le basque , 2. Insoumission linguistique comme voie ; 3. L’anglais comme
allié —non ennemi- pour amortir le poids de 'espagnol/frangais. On revendique la force et
la nécessité d’espaces vitaux personnels pour le basque, ainsi qu'une stratégie 2 mettre en
place pour que le basque gagne les villes. En discuter I'iddée d’espaces ruraux idylliques
comme (en ancune facon isoles) oasis de la langue basque, en utilisant pour cela les expé-
riences de I'Irlande et les données du Pays Basque.

Mots-clés : Communauté euskaldun, stratégie pour gagner, démocratie linguistique,
insoumission linguistique, langue anglaise, forteresses personnelles, gagner les villes.

Defining the concept of the euskaldun (Basque-speaking) community without adjectives;
debating the concept of winning over the erdaldun (non Basque-speaking) community; to this
end 3 guidelines are proposed: 1. Linguistic democracy, which means non Basque-speakers
should learn Basque; 2. Linguistic refusal as a path; 3. English as an ally — rather than an

Euskera. 2016, 61, 2. 241-373. Bilbo

HIDALGO, B.: Irabazteko gidalerro bila 243

enemy — to counteract the weight of Spanish and French. The strength and necessity of the
personal life spaces for the Basque language are highlighted, as well as a strategy for Basque
to win the cities. It explicitly rejects the idea of idyllic country areas as (no way isolated) an
oasis of the Basque language, using the Irish experience and the data existing in the Basque
Country in this respect.

Keywords: Basque-speaking community, strategy for winning, linguistic democracy, lin-
guistic refusal, English language, personal strengths, winning the cities.

244 HIDALGO, B.: Irabazteko gidalerro bila

Sarrera

Nik hemen aipatuko ditudanak baino auzi gehiago dira kontuan hartu
beharrekoak datozen urteetako euskalgintzaren dinamikak bideratu ahal
izateko ahalik eta modu eraginkorrenean. Baina nik hiru gidalerro nabar-
mendu nahi nituzke, nire ustez garrantzitsuenen artekoak izan litezkeenak,
maiz ahaztuxeak-edo sentitu ohi ditudanak gure artean, eta agian horrega-
tik irudi lezaketenak berritzaileago, ezohikoago, epatanteago agian lehen une
batean, baina horrexegatik merezi duketenak seguru asko gure arteko ezta-
baida eta aktibatze berezia. Hiru gidalerroak labur:

1. Euskaldunok demokrazia linguistikorako eskubidea dugu gure lu-
rrean.

* Gutxienez, erdaldunek duten adinakoa.

* Eta horretatik, gure lurreko komunitate erdaldun osoak euskara
jakitearen/ikastearen derrigorrezkotasuna.

* Guk ere lasaitasunez jardun ahal izateko euskaraz nonahi gure
lurrean.

* Gutxienez, komunitate erdalduna gurekin erdaraz lasai jar-
dun eta bizi litekeen moduan.

* Bitartean, eragin eta diskriminazio positiboaren ezinbestekoa
euskaldunon komunitatearen eta euskararen aldeko.

2. Euskaldunon komunitatearen intsumisio linguistikoa garatu beharra
erdal komunitatearen aurrean, komunitate gisa, inoiz geureganatuko
badugu dagokigun demokrazia linguistiko hori.

3. Ingelesa geure laguntzan erabiltzeko aukera.

* Behingoz geure gainetik baztertu ditzagun azken 300-500 urtean
irensten ari gaituzten frantsesa eta espainola.

e Gure aliatu gisa baliatu ingelesa, munduko harremanetan gaur
egun nagusi den hizkuntza.

Euskera. 2016, 61, 2. 241-373. Bilbo

HIDALGO, B.: Irabazteko gidalerro bila 24 5

Kexatu, ala irabazi?

Hasteko nahi nuke artikuluaren izenburuko irabazi hori argitu. Ezen bat
izan litekeen lizentziadun, ikertzaile, doktore..., filologo, hizkuntzalari, so-
ziolinguista, ..., eta denetan ere profesionalago edo amateurrago..., edo ez
hain. Baina nire bizitzako euskararen inguruko jardun guztiak izan du eus-
kaltzaletik, amateurretik hitzaren jatorrizko esanahi osoan. Ez da neutrala.
Eta gutxiago, euskaldunon inguruko soziolinguistikaz ari bagara'.

Zergatiak asko interesatzen zaizkit. Ahalik eta zuzenen eta zehatzen ezagu-
tu eta ulertu, nola, nondik eta zergatik iritsi garen izatera gaur egun garen
euskaldunon komunitate gutxitu hau, heriotza aurreko herstura egoera pre-
ziso honetan —eta ez beste batean— gaudenak. Ez ordea kexatzeko. Edo baliz-
ko kulpadunak bilatu, estigmatizatu eta gurutziltzatzeko... Zeinahi egoerak
ditu hamaika aurrekari, eta soilik hauek zehatz eta zabal ezagutzeak lagundu-
ko digu auziaren diagnostiko ahalik zuzenena egiten, ondorioz ahalik eta ir-
tenbide gauzagarrienak aurkitu ahal izateko gure gaur egungo euskaldunon
komunitateak ahalik eta azkarren eta sendoen utzi ahal izan diezaiogun ago-
nia arrisku larrian dagoen komunitate gutxitu izateari. Eta ez da erraza, eta ez
da erraza izango. Baina posiblea bada. Irabazi, ahal dugu. Eta saiatzea merezi
du. Niretzat. Ni ez naiz neutrala halako ataka batean, eta irabazi nahi dut.

Kontua da asmatzea NOLA irabazi. Jakinik, aldez aurretik ez dagoela for-
mula magikorik, bidean behin baino gehiagotan erratu gaitezkeela, eta gure
pausoak behin baino gehiagotan birpentsatu beharko ditugula. Baina jaki-
nik ere, lortzez gerotan, soilik gure gaur egungo euskaldunon komunitateak
lortu genezakeela miraria, munduan hainbeste direnean desagertzeko arris-
kuan diren hiztun komunitateak.

Zenbaiti harroputz iruditu lekioke irabagi hitza aipatzea gaurko egoeran.
Ordea, garrantzizkoa da irabaztearen kontzeptua. Helburua garbi behar dugu.
Ez dugu nahikoa gure patu beltzari negarrean ibiltzea. Zorionez kontuak ez

! Eta hala, artikulu honek berak maiz hartu lezake / hartuko du akademikotik haragoko moldea,
baina ezinbestekoa iruditu zaidana gure komunitatearen bizirauteaz ari garenez... eta ni tarteko
zurrunbiloan. ..

Euskera. 2016, 61, 2. 241-373. Bilbo

246 HIDALGO, B.: Irabazteko gidalerro bila

dirudi nirea bakarrik. Ezin pozago entzuten nion Kike Amonarrizi, Topalabea
taldeak (Euskaltzaleen) Topagunearen eskaeraz 2015ean prestatu Berrikasi eta
Berrikusi (Topalabea taldea [Euskaltzaleen Topagunea], 2015) dokumentua-
ren aurkezpenetako baten sarreran Gasteizen —non eta Gasteizen!— (Topagu-
nea [Euskaltzaleen Topagunea] - Geu elkartea, 2015), nola dioen aditzetako
bakoitza azpimarkatuz: [Dokumentuak] lortu nahi duena da [...; madarikazio
pare bat], [dokumentuak] esan nahi du, elkartu, aktibatu, aurreratu, eta irabazi’.

Aipatu hiru gidalerroen azalpenean abiatu aurretik ordea, oinarrizko bi
galdera egin nahi nituzke gure arterako eta hauen erantzuna ahalik eta
garbien izan dadin saiatu, berez erantzun bat baino gehiago izan lezaketela-
ko eta izan ohi dutelako gure artean:

1. Batetik, hasterako, garbi izan beharko genukeelako guretzat zer izan-
go litzatekeen irabaztea, zer izan litekeen, zer izango den irabaztea.

* Gure ibilbide orria / errepide mapa diseinatzeko, non gauden zehatz
jakitea bezain garrantzizkoa baita jakitea, bidegalduan ibiliko ez
bagara, nora goazen, nora iritsi nahi dugun, nora iritsi ahal gaitez-
keen. Eta ez dakit batere garbi dugun hain oinarrizko abiapunturik.
Ez dut uste inoiz lasai eztabaidatu dugunik ere.

2. Bestetik, abiatzerako ere, garbi eduki behar dugu —boutadea irudi le-
zake—, nor garen gu. Irabazi nahi/behar omen dugun horieck. Zein
komunitate garen gu. Eta uste dut kontzeptu hau ere ez dugula ba-
tere argi gure artean. Gutako bakoitza aldi berean sentitzen gara eta
gara hainbat komunitateren kide. Baina, zein da gure komunitatea,
euskal hiztun euskaltzale gisa? Ezen, komunitate horretaz ari gara,
hala ezta?

Galderak argiak dira eta ni nire erantzunak ematen saiatuko naiz, lehenik
bigarren galderari, gero lehenari heltzeko. Baina nire ikuspegiarekin bat

? Hitz horiekin amaitzen du Amonarrizek bere sarrera, Hori da guztia!-edo esan nahi lezakeen
esku mugimendu eta begirada batez. Eta 5 segundoko isilune tentea zabaltzen da giroan konjuru
baten ondorena balitz moduan edo —A! Irabazteaz jardun behar al dugu ba? Ex al ginen ba betiko le
aragoez aritzeko?—, aurkezleak erreakzionatu eta hala-hola esaten duen arte: Ondo! Sarrera moduan
jarriko dugu [irabaztearena?], bai? Gero sakonduko dugu [bada-eta nonbait non sakondua...].

egin edo ez, garrantzizkoa irudituko litzaidake gutxienez bi puntuen gaineko
eztabaida haizatzea.

Ezen gu gara euskaldunon komunitatea

Nik hala izendatuko bainuke gurea: Euskaldunon komunitatea. Nolabait
euskaldun bihotzekoon edo euskal hiztun euskaltzaleon komunitatearen labur
edo. La Communauté Bascophone izan liteke frantsesez. La comunidad vascé-
fona / vascoparlante... espainolez. Izen aukeratzaile hobeak izan litezke, bai-
na nik uste dut garbi komeni zaigula gure komunitatea definitzea ondoko
hiru ezaugarri eta interesaren bueltan:

1. Euskara jakinda,
2. Euskaraz bizi nahi,
—eta ahalean—
3. Euskaraz bizi garenon komunitatea.

Gure inguruan maiz darabiltzagu halako ezaugarri linguistikorik gabeko
komunitate izendapen etereoagoak: Euskal Herria, Euskadi, euskaldunak, eus-
kal herritarrak, [@s vasc@s, les Basques, euskal hiztunak’, euskal komunita-
tea..., abertzaleak, herria sinekdoke mitifikatu... Beharbada zehaztasun lin-
guistikoa gogorregia iritzita gure egoera gutxituan, benetan zenbat garen
argiegi jakin nahi ez edota erakutsi beldurrez...

Baina gure hiztun komunitatearen / hizkuntzaren arazoari behar duen
neurrian heldu ahal izateko, uste dut ezinbestekoa dugula gure komunita-
tearen mugatze linguistiko huts hori izatea buruan. Eta hizkuntza mugatze
hori gainera, beste adjektibo zehaztailerik gabea. Ez ezker, ez eskuineko; ez

3 Azken 40 urtean horrenbeste ugaritzea lortu dugunak -EAEn batez ere-, eta ezin bereziago es-
kertu behar ditugunak gure komunitatera hurbiltzeko egin duten ahaleginean gure hizkuntza
ikasita. Baina aldi berean eskubide osoa dutenak beste hiztun komunitate baten parte ere senti-
tzeko, eta ez ezinbestean euskaldunon komunitatearen. Azken batean legeak behartuta, guk ere
ikasi behar izan ditugu espainola / frantsesa, haien komunitatearen parte sentitu zein ez.

fededun, ez fedegabe*; ez ekologista, sozialista, kapitalista, feminista... Gu-
tako bakoitza zernahi izan gaitezke, bat ala beste, askatasun osoz. Baina
adjektibo orokortzaile guztiak dira euskaldunon komunitatearentzat murriz-
taile eta diskriminatzaile, diren politenak direla ere. Eta nahi ala ez, euskal-
dunon komunitatea txikia bezain plurala gara —beste guztiak bezalatsu—,
hala izan gara beti, eta hala izaten jarraitzea komeni zaigu. Ez genuke nahi
inor guganik urrundu fedeen gorabeheran, euskara jakinda euskaraz bizi
nahi eta ahalean euskaraz bizi denik’.

4 Euskaldun, fededun. Zaila da jakiten azken mendeetan euskaldunon komunitatearen inguruan
modernitatearen aurka jositako binomio horrek kalte edo mesede egin digun, edo kalte bezain me-
sede, gaur egungo egoeraraino iristeko (ik. besteak beste, Altuna, 2003). Zaila den bezala jakitea
zenbaterainoko mesedea eragin digun (edota zenbaterainoko kaltea) XX. mendearen bigarren erdian
bilbatu den euskaldun, ezkertiar antisistema loturak (beti oroitzen dut X. Leteren 1977ko Teologia,
ideologia kanta gogoangarria). Garbi dudana da XIX. mende amaiera eta XX. lehen erdiko euskaldun,
fededun binomioak erraz uxatzen zituela gureganik modernotasun zale fedegabeak, gaur erraz uxatu
ditzakeen bezala ezkertiar antisistemen fedeaz bat egiten ez duten —ez dugun— herritarrak.

> Gure komunitatearen garapenerako guztiz kezkagarriak iruditzen zaizkidan bi alderdi zehaztu
nahi nituzke:

1. Batetik, azken 50 urtean garatu den euskaltzale = ezker abertzale herri-identifikazio ezin
murriztaileagoa, neurri desberdinetan bada ere Euskal Herri osoan gertatzen dena.

Maila politikoago edo instituzionalago batean, funtzionatzen du ere euskaltzale = abertzale
identifikazio sinpleagoak —identifikazio nahikoa objektiboa bestalde, salbuespenak salbuespen—.
Azken finean ez baita identifikazio identitarioa baino, euskaltzale = Euskal Herri zale, irauteko
ezinbestekoa duguna. Oxala jadaneko betea bagenu alderantzizko identitatea abertzale = euskal-
dun = euskaltzale! Eta badugu denok ere zer jorratua arlo honetan.

Euskaltzale = ezker abertzale identifikazioa nahikoa murriztaileagoa da —oso bereziki ezker aber-
tzaleak bere burua antisistema gisa agertzen jarraitzen duen bitartean—, baina guztiz ohikoa da gaur
egun gure jendearen artean. Eta ez da ere harritzeko, urtetan batez ere ezker abertzalearen ingu-
ruko herritarrak izan direnez euskararen alde batere mugitu direnak instituzioetatik kanpo (nahiz
instituzioetan ere mugitu). Gaur egun ordea, behin erakunde armatuaren kontua bukatzear edo
bukatua dela, eta ezker abertzale osoa birpentsatze eta berreratze prozesuan, ezin aukera hobea
genuke identifikazio horren gainetik abiatzeko, eta oso bereziki euskalgintzaren erakunde asko —
orain artean ezker abertzalearen barruti-edo izan direnak—, ez desagerrarazteko edo instituziona-
lizatzeko, baizik eta zabaltzen joateko esparru ideologiko horretatik kanpoko euskaltzaleak ere
biltzen saiatuz, instituzioetatik kanpo (ere) ezinbestean jarraitu behar dugun lanetarako.

Orain arte ordea ez zait iruditu ezker abertzaleak batere interesik erakutsi duenik urteen po-
derioz euskalgintzan lortu dituen boteregune horiek irekitzen. Ezker abertzalearen estrategia,

itxuraz aldatze garaian izan arren ere, iruditzen zait oraindik oso estrategia zorrotza duela diseina-
tua euskalgintzaren inguruko gune horiek guztiak kontrolatzen jarraitzeko, botere propio, kon-
tra-botere gisa.

Horregatik, azken boladan horrenbeste aipatzen den euskalgintzaren krisia daukat nik ez ote
den ezker abertzalearen kontrolpeko euskalgintzaren krisia baino, eszena politiko berrian jokaleku
berria aurkitu nahian bere botere kontra-botereak galdu gabe. Bestelakoan euskalgintza beti izan-
go gara krisian. Nola ez?! ... desagertzeko zorian gauden komunitate batean... irabazten dugun
arte behintzat.

2. Bestetik ordea, non dira, non gaude, ezker abertzaleko sokakoak ez garen euskaltzaleak? Eta
non dago EAJ, beste erakunde politiko abertzale euskaltzale nagusiko jendea? Erakundeetan? Eta
erakundeetan bakarrik? Zein euskalgintza lan propio garatzen du EAJk, berak kontrolatzen dituen
erakundeetatik kanpo? Eta bere inguruko jendearen artean? Niretzat nahiko inkognita dira.

Eta EAJren izenean erakundeetan daudenak ere, zergatik daude? Beren euskaltzaletasunaga-
tik? Aurreko atalean aipatu dugun erakundeetatik kanpoko euskalgintzak garatzen ez duen eus-
kaltzaletasun irekia bultzatzeko? Edonola ere, bi kontu erakundeetako lanaren ingurutik:

1. Erakunde ofizialak ez daudeke beti euskaltzaleen esku. EAEn Hezkuntza ere urte askoan
egon zen PSEren esku, eta ziur oraindik ere badugula zer hausnartua garai horietako on-
dorioez. 2009tik 2012ra PSEk izan zuen EAEko gobernua bere esku PPren laguntzaz.
Lehenago garbi ez bageneukan, argi konturatu behar genuen orduan EAEko erakundeen
jokoa ere ez dela errenta. Ordea, egiten al du beste ezer EAJko euskaltzaletasunak era-
kunde ofizialetatik kanpo? Euskarazko zenbat egunkari, aldizkari, irrati, erakunde, talde,
enpresa... sustatzen ditu erakundeetatik kanpo bere jardun arruntean? Zergatik uzten
bide du eremu hori guztia besteen borondateen esku? Lo dago euskaltzaletasuna EAJn?
Ez dago nahikoa euskaltzaletasunik EAJn? Beraiek erantzun beharko lukete.

2. Gobernu demokratiko batek, eta honen erakunde ofizialek, herrialdeko herritar guztiak
gobernatu behar ditu. Ez bakarrik bere aldeko direnak, maiz bestela irudi baleza ere. Gober-
nuan d(ir)en partiduak(/ek) herritar guztiei eman behar die(te) zerbitzu, ez bakarrik bere
sokakoei, nahiz partidu batzuen eta besteen gobernu moduak ez duten horregatik zertan
berdinak izan —eta ez dira—. Baina joko demokratiko horren arau, partiduek ezingo dituzte
/ lituzkete beste gabe bat-batean ezarri beren programa maximoak —programa maximoak di-
tuztenek behintzat, denek ez baitute edukiko—. Benetan gauzatuko dituzten politikak desio
baino epelagoak izango dira, behintzat mailakatuagoak izan beharko lukete beraiek berez nahi
luketena baino. Zein da ordea EAJk euskaldunokiko/euskarekiko duen programa maximoa,
bere nahia? Badu halakorik?

Eta, EAJ eta ezker abertzalearen itzaletik kanpo mugitzen diren/garen euskaltzaleek,
erakundeetatik kanpo, zein ekimen antolatu daramagu aurrera, norberaren jardun priba-
tuaz-edo gain, euskaldunon komunitatea indartze aldera, eta bereziki ezker abertzalearen
guardasoletik kanpo geratzen garenon euskaldunon komunitatea sendotze aldera? Orain
ehun urte euskaldun fededunez kanpo ez zen euskaltzale antolaturik. Orain ere berdin? Eus-

Halako definizio linguistiko batek nolanahi ez luke inola ere esan nahiko
—esan nahi izan beharko—, eta azpimarratu behar da:

1. Ez euskaldunon komunitateak beste hizkuntzarik jakin nahi ez dugu-
nik, ezta erabiliko ez dugunik ere hala komeni zaigunean.

Gu bezalako komunitate txiki bat, ez gaur egun, ez oso aspaldi batean,
ezin da elebakarra izan, ezerezean desagertuko ez bada. Mundua ez da eus-
karaz mintzo, ez mintzoko. Eta guk, gure lurraldeaz gain, mundua ere bizi
nahi dugu / bizi behar dugu. Orain, eta dakigunean, azken 2.000 urte eta
gehiagoan ere bai. Eta horretarako ezinbestean baliatu ditugu beste hizkun-
tzak, dela latina, direla geuk sortu edo sortzen lagundu ditugun gaskoi eta
gaztelania, edo azkenik gure etsai orojale bihurtu zaizkigun espainola eta
frantsesa ere, denak ere munduratzeko tresna gisa erabili ditugun neurrian,
eta hala euskaldun iraun ahal izateko ere®.

2. Ez du ere esan nahiko, aipatu ditugun gure inguruko beste komunita-
teetako kideak ere —abertzaleak, euskal herritarrak, euskal hiztunak, bas-
kodk...—, bidelagun izan ezin ditugunik edota baztertu behar ditugunik eus-
kaldunon komunitatearen eskubide demokratikoen alde egiteko dugun
ibilbide nekezean. Elkarrekin ditugun interesak elkarrekin defendatzea
komeniko zaigu. Garbi edukita beti zein den komunitateetako bakoitza, eta
bereziki gure komunitatea.

Euskaldunon komunitatea eta erdal(dunen) komunitatea

Ordea, euskaldunon komunitatea linguistikoki modu horretan definitzea
erabakitzen baldin badugu, aldi berean onartu beharko dugu bere gordinean

kaldun fedegabeak, babesik, antolaketarik gabe, sakabanaturik, galtzeko arriskuan jarraitu-
ko dugu. Inork egin beharko genuke zer edo zer. Edota benetan da bakarrik ezker abertzalea
gauza euskaltzaletasunarekin aurrera egiteko?
¢ Gaur egun, gure zorionerako, mundura irteteko ez ditugu jada ezinbesteko espainola eta fran-
tsesa, eta erne jokatzen badugu, ingelesa erabili ahal dugu gure laguntzan, horren estu itotzen
gaituzten espainola eta frantsesa egunetik egunera gero eta gehiago baztertu ahal izateko gure
bizitzetatik (ik. ingelesari eskainitako 3. atala).

guk aurrez aurre daukaguna dela Euskal Herrian bizi den erdal (dunen) komu-
nitatea. Ez gugandik haraindiko nolabaiteko mugez bestaldekoa (bakarrik
behintzat), baizik eta egunero gure ondoan dagoena, gure artean bizi dena, eta
egunero bere laguntza aktiboan dituena Espainiako/Frantziako estatu egitura
erdaltzaleak, eta egunero sostengu eta bultzada ezin sendoagoa hartzen duena
mundu osoko frankofonian —284 milioi hiztun— / hispanofonian —567 milioi—.

Gogorra irudi lezake hala esatea, anatema, sakrilegioa, aipaezina..., giza
eskubideen aurkakoa... Baina hala da. Guk aurrean daukaguna da gure
arteko komunitate erdaldunen inertzia —besteak beste—. Eta gure arteko
erdal(dunen) komunitate hori dira, mutatis mutandi:

1. Frantsesa/espainola jakinda,
2. Frantsesez/espainolez bizi nahi,
—eta ahalean—
3. Frantsesez/espainolez bizi direnak gure artean.

Hauek bai komunitate irekia, ezkerrekoak edota faxistak, Espainia/Fran-
tzia zaleak zein abertzaleak, elizkoiak ala paganoak, ekologistak, feministak,
antikapitalistak... eta kontrakoak...

Ordea ba al du —eduki behar ote luke— erdal(dunen) komunitate horrek
eskubide linguistikorik Euskal Herrian?

Galderak galaktikoa irudi lezake gaur egungo egoeran, tranpatia, erdal
komunitate frantses/espainola bere eskubide guztien jabe denean Euskal
Herri osoan, eta euskaldunon komunitatea gutxitua gure lurrean. Baina
uste dut ezinbestekoa dela gure artean galdera egitea:

* Badu erdal komunitateak zilegitasunik bere eskubide linguistikoak de-
fendatzeko Euskal Herrian?

¢ Onartu behar al zaizkio eskubideok?

¢ Azken batean..., ba al du erdal komunitateak eskubide legitimo-
rik gure artean bizitzeko?

Galderari ematen ahal diogun erantzunaren arabera, guztiz helburu des-
berdinak ezarriko ditugu gure irabagteari begira.

Eta nik uste dut —nahita ere ezin kenduko genizkioke—, baina erdal ko-
munitateak ere badituela / eduki behar dituela eskubideak gure lurrean, lur
hau berea ere den neurrian, bertan hamarkadak eta mendeak daramatzate-
larik finkatuak, direla kanpotik etorriak, direla bertako euskara galduak.

Orduan, zer izango litzateke euskaldunon komunitatearentzat
irabaztea?

Behin argi finkatuta euskaldunon komunitatearen eta erdal(dunen) ko-
munitatearen subjektuak, errazago abiatu gintezke pentsatzen zer izan lite-
keen, zer izango litzatekeen guretzat irabagztea.

Besteren artean, ondoko bi erantzunetako bat izan liteke gurea:

1. Pentsatu genezake guretzat irabaztea izango dela euskaldunon komu-
nitatea euskaraz eroso bizi ahal izatea Euskal Herrian.

Aukera bat da. Euskaldunon komunitatea baldin bagara euskaraz bizi
nahi dugunak, eta horretarako eskubidea daukakegunak, guk behin-
tzat euskaraz eroso bizi ahal izatea lortu beharko dugu Euskal He-
rrian’.

Beste kontu bat da gero zehaztea hori nola lortu litekeen. 1. ataletik
aurrera jardungo dugu horretan.

7 Abiadako axiomatzat eman dugu artikuluan gaur egungo zazpi herrialdetako Euskal Herria dela
euskaldunon komunitatearen lurraldea. Hori ere jarri liteke zalantzan. Nafarroa Garaiko hegoal-
dean gaur egun ez dirudi erraza litzatekeenik bertako biztanleek gehiengoz halakorik defendatzea.
Irufiean bertan eta are iparraldeko Nafarroa Garaian ere asko dirateke seguru asko halako defini-
zioren etsai. Araban eta Bizkai mendebaldean ere izan litezke gorabeherak. Bitxiki, beharbada ez
legoke halako definizio arazorik Iparraldean, nahiz beste guztirako arazoa baino ez izan. Ez gara
hemen eztabaida horretan hasiko. Beste ezpal bateko eztabaida historiko edo juridiko luzeetan
sartu beharko genuke. Nolabaiteko abiadako kontsentsutzat emango dugu zazpi lurraldetako Euskal
Herria —edo hainbat samur iritsi ahal izango litzatekeen kontsentsutzat behintzat, termino, neurri
eta baldintzapen batzuetan bederen—, eta oinarri horretatik abiatuko ditugu gure proposamenak.

2. Beste erantzun posible bat izan liteke pentsatzea guretzat irabaztea
izango dela Euskal Herri osoan herritar guztiak euskaraz bizi garen
eguna.

Eta berau ere izan genezake —edo dugu askok- zilegizko desira®. Tar-
tean leudeke ordea erdal komunitatearen eskubideak.

Eta inoiz ahal izanez gero ere, ba ote genuke guk eskubiderik erdal
komunitateari euskaraz bizi beharra inposatzeko Euskal Herrian?

Nire ustea da bigarren aukera izan litekeela gure desideratuma. Baina de-
mokrazian, berau gauzatzeko erdal komunitateak bere borondatez onartu
beharko lukeela euskaraz bizitzea, eta hala finean desagertzea ere erdal ko-
munitate gisa. Baina erdal komunitate gisa desagertu nahiko ez balu, eta
bere artean euskaraz bizi nahiko ez balute, ez zait iruditzen guk zilegitasun
handirik genukeenik halakorik ezartzeko beren borondatearen kontra. Ala
bai? Sartu gintezke diktadura aukeren zilegitasunen eztabaidan... Baina
halakoak beste bisaia bateko kontuak dira, zoritxarrez euskaldunon komu-
nitateak oso hurretik bizi ditugunak oraindik orain.

Bigarren aukera alde bat utzita ordea, helburu lorgarri eta lortu beharre-
koa iruditzen zait lehenengoa, oinarrizkoa eta ezinbestekoa: Euskaldunon
komunitateak euskaraz eroso bizi ahal izatea lortu behar dugu gure Euskal He-
rriko lurrean. Eta helburu hori ezin da soilik desideratuma izan —zer ere
bai—, baizik eta euskaldunon komunitatearen eskubidea: Euskaldunon komu-
nitateak eskubide demokratikoa dugu gure lurrean gure hizkuntzan bizi ahal
izateko.

Eta eskubide demokratikoa den neurrian, ezin da soilik gure zeregina
izan, euskaldunon komunitatearena, eskubide hori defenditzea, baizik
Euskal Herriko gizarte osoaren betebeharra. Euskaldunon komunitatea-
rena eta erdal komunitatearena. Guk honen eskubide demokratikoak de-
fendatzera konprometitu behar genukeen bezala. Gaurko Euskal Herrian

8 Eusko Jaurlaritzaren EGOD ikerketa egitasmoaren harian, esaterako, ondorioztatzen da EAEko
herritarren % 13k behintzat nahi lukeela [Euskal Herrian] etorkizunean euskaraz bakarrik egitea
(Eusko Jaurlaritza 2015¢, 7).

bizi garen hiru milioi pertsonen betebehar demokratikoa bihurtu behar
dugu euskaldunon komunitateari ziurtatzea gure lurrean euskaraz eroso
bizi ahal izateko dugun eskubidea, Iparraldean, Nafarroa Garaian eta
EAEn, guztietan ere gutxienez erdal komunitatea bizi den bezain eroso,
zeinen eskubideak horren zintzo gordetzen ditugun denon artean iure eta
facto.

Eta esan behar da, esateak gogorra izan behar du: Euskaldunoi gure lu-
rrean euskaraz eroso bizi ahal izateko eskubidea ziurtatzen ez zaigun bitar-
tean, Euskal Herrian ez dago demokraziarik euskaldunon komunitatearen-
tzat. Euskal Herrian ez dago demokrazia linguistikorik guretzat eta ez dago
demokraziarik. Eta horrek gabezia larria behar luke bere burua demokrati-
kotzat eduki uste duen gizarte batean. Eta ideia hori da datozen urteetan
zabaltzea komeni zaigun kontzeptu nagusietakoa.

1. Lehen gidalerroa: Demokrazia linguistikoa euskaldunon
komunitatearentzat ere - Erdal komunitatearen

betebeharrak

Demokrazia linguistikoaren printzipioa onartzea, ulertzea eta ulertaraztea
ezin garrantzi handiagokoa dugu. Batez ere oraindik euskaldunon komuni-
tatearen parte ez direnek, baina guk euskaldunok ere. Antzeko kontzeptuak
maiz planteatu dira gure inguruan abstrakzioan bada ere, eta onargarritasun
handikoak izan daitezke ikuspegi demokratikotik: Euskaldunok eskubide ba-
tzuk ditugu gure lurrean, eta eskubide horiek demokratikoak dira. Baina egia da
eskubideak ez ditugula guk bakarrik.

Euskal Herrian, EAEn, Nafarroa Garaian, Iparraldean, bi komunitate lin-
guistiko bizi bagara lur bere honetan —bi komunitate nagusi behintzat—, biek
dituzkegu eskubideak, eta bion eskubideak dirateke demokratikoak. Erdal-
dunek dituzkete eskubideak eta euskaldunok ditugu eskubideak gure lurrean
gure hizkuntzan bizitzeko. Demokrazian ordea, eskubideak planteatzera, soi-
lik planteatu litezke berdintasunaren ikuspuntutik. Eta gaurko Euskal Herri-
ko lurretan, bi komunitate linguistiko nagusien artean inoiz bizikidetza hitzar-
men demokratiko bat egin behar baldin badugu guztion eskubide linguistiko

demokratikoen gainean, horren oinarrian ezinbestean egon behar du eskubi-
de berdintasunak, elkarbizitza parekide eta baketsu baten mesedean.

Kontua da, gaur egun euskaldunon komunitatearentzat jadaneko irabaz-
tea litzatekeela bi komunitateek berdintasuna ziurtatuta izatea bere aukera
eta eskubide linguistikoetan. Pentsatu, desiratu, amestu, berbatu genezake
besterik ere, baina aukera eta eskubide berdintasuna ziurtatzea balitzateke
jada irabazia. Irabazi handia.

1.1. Euskaldunon komunitateak ere, gutxieneko, erdal komunitateak
Euskal Herrian dituen beste aukera eta eskubide linguistiko

Euskaldunon komunitatearentzat berdintasuna izango litzateke Euskal
Herrian bizi ahal izatea erdal komunitatea gure artean erdaraz bizi den be-
zain eroso. Eman dezagun, ez dugula gehiago nahi. Agian bai, baina gutxie-
nik, beraiek bezain eroso bizi nahi genuke. Nola lortu genezake hori?

Komeni zaigu argi ulertzea zergatik bizi den eroso, hain eroso, erdal ko-
munitatea Euskal Herrian:

1. Batetik, legeak bere alde dituelako desoreka handiz. Eta oinarrian
euskal herritar guztiak gaudelako legez derrigortuak espainola edo
frantsesa jakitera, baina ez alderantziz, euskara.

2. Baina eta legeak lege, batez ere Euskal Herrian bizi garen hiru milioi
pertsonak jadaneko ezin hobeto ulertu eta mintzo gaitezkeelako erda-
raz, espainolez Hegoaldean, frantsesez Iparraldean.

Eta euskaldunon komunitatea, zergatik ez gara / ezin gara gu ere eroso
bizi Euskal Herrian?

1. Soilik milioi pertsonak dakigulako euskara —eta hori ere neurri ba-
tean—, elkarrekin bizi garen hiru milioi herritarren artean.

2. Eta ez ditugulako legeak alde, desoreka handiz. Eta oinarrian legeak
behartzen ez gaituelako euskal herritarrak euskara jakiten, denok
behartzen gaituen bitartean espainola/frantsesa jakitera.

Beraz, zuriago ezin.

1.2. Demokrazia lege, Euskal Herriko erdal komunitateak
ezinbestean jakin / ikasi behar du euskara

Bi komunitateon arteko aukera eta eskubide linguistikoen berdintasuna
soilik lortu liteke Euskal Herrian bizi garen hiru milioi pertsonek bi hizkun-
tzak maila bertsuan menderatzen ditugunean.

Legeak lege, hori da demokrazia linguistikoaren aukera bakarra. Eta hori
ez dugun bitartean, Euskal Herrian ez dago demokrazia linguistikorik gure-
tzako. Ez dago demokraziarik guretzako. Hori salatu behar dugu. Hori sala-
tu behar diegu botereei... Baina batez ere aurrez aurre erdal komunitateari.
Azken hamarkadotan nahiko ohituak bide gaude botereak salatzen. Ohi-
tuegi ere bai aukeran.

Botereak botere ordea, dagoeneko badugu garaia betebehar demokratiko
hori zuzenean Euskal Herrian bizi den erdal komunitateari aurpegiratzeko.
Beraiek, banan-banan, euskaraz ulertzen eta euskaraz egiten ikasten ez du-
ten bitartean, beraiek galarazten digute banan-banan gu euskaraz bizikide-
tzan bizi ahal gaitezen beraiekin herri honetan.

Noski ez naiz ni halakorik esaten duen aurrenekoa. Beti gustatu izan zait
bere gordinean, sinpletasunean, Bitoriano Gandiagaren bertsoetako salake-
ta zuzena (1974):

Hemen, Baina hemen,
euskeraz ex dakianak, euskeraz eg dakianak,
berak jakingo du ez digu uzten

zergatik ez dakian. euskeraz egiten.

Hori dugu problema nagusia. Erdal komunitateak, eskubide osoz erdara
jakin, erdaraz bizi, bizi nahi eta erdaraz bizitzen saiatzen denak, euskaraz
baleki, gu berea jakiten behartuta gauden bezala, guk lasai egin ahal izango
genuke beraiekin euskaraz, beraiek nahi dutena eginda ere.

Beraz, guk gure eskubideak gauzatu ahal izateko ezinbesteko baldintza
demokratikoa da erdal komunitateak ere euskaraz jakitea, eta ez dakienean,
ikastea. Euskal Herriko erdal komunitateak gurekin duen lehen zor, bete-

behar demokratikoa da euskara ikastea. Eta soilik euskaraz egiten dakie-
nean izan lezake zor hori ordaindua. Eta izango dugu demokrazia.

Eta hori ez da inposizio injustua, baldintza antidemokratikoa. Gu legez
behartu baldin bagaituzte, lortu arte, espainola/frantsesa jakitera bizikide-
tzaren izenean, beraiek behartuta egon behar dute euskara jakitera, eta le-
gez ez bada, komunitateen arteko itunez. Eta betebehar horren demokrati-
kotasuna da guztien gainetik aldarrikatu behar duguna.

Erdal komunitateak gurekin duen zor-betebehar demokratiko hori bete-
tzea bakarrik izan liteke bi komunitateen arteko bizikidetza zoru komuna,
zeinen gainean eraiki ondorengo elkarbizitza demokratikoa. Hori ez dagoen
bitartean, ez dago guretzat demokrazia linguistikorik gure lurrean. Ez EAEn
eta ez Nafarroa Garaiko eremu euskaldunean —euskaldunon komunitateak
egoera hobexeagoa daukagun guneak—, eta ez ere noski Nafarroa Garaiko
beste eremuetan edota Iparraldean. Ezen, Iparraldean ere, euskaldunon ko-
munitateak eskubideak baldin badauzkagu libertéan, bertako erdal komuni-
tateak égalité eta fraternité demokratikoen izenean ezinbestean ikasi beharko
du euskaraz.

1.3. Baina zer dio gure arteko erdal komunitateak euskaldunon
komunitatearen eskubide demokratikoen inguruan?

Zenbateraino dugu zabaldua diskurtso demokratiko hori gure gizartean,
barneratua? Dirudienez oso gutxi, nahiz itxurak egiten ere iaioak izan...

Gorago aipatu Eusko Jaurlaritzako HPS, Hizkuntza Politika Sailburuordetza-
ren EGOD, Euskararen gaineko oinarrizko diskurtsoen lanketa ikerketa egitasmoa-
ri heltzen badiogu (Eusko Jaurlaritza, 2015a; 2015b) —galdeketa soilik EAEn
burutua, euskaldunon komunitatearen eskubideak beste bazterretan baino zer-
bait hobeto errespetatzen diren lurraldea—, HPSk ikerketa egitasmo horren
ondorio EAEko gizartean adostasun handikotzat jotzen dituen 21 iritzien artean
—EAEko gizartearen 2/3ek baino gehiagok sustatuko lituzkeen iritziak guztiz edo
nahikoa ados erantzunak elkarri batuta—, eta zeinen gainean proposatzen dituen
EGOD egitasmoaren ondoriozko-edo Euskararen gaineko diskurtso partekaturako
zoru komunaren oinarriak txosten berezian (Eusko Jaurlaritza, 2016b), galdere-

takoren baten erantzunen ondorio irudi lezake gure arteko ~EAEko— erdal ko-
munitatea prest ote dagokeen bi komunitate linguistikoen eskubideen berdin-
tasunezko hitzarmen bat onartzeko. Hala EAEko herritarrei EGODen (azken)
galdera egiten zaienean (Eusko Jaurlaritza 2015¢, 19):

* Zure ustez, zenbateko garrantzia du alderdi politiko guztiak ados jar-
tzeak guztion hizkuntza eskubideak errespetatuko dituen akordio bat
lortze aldera?’

* Garrantzia handia erantzuten du galdekatuen % 66k
e Nahikoa Garrantzi, % 20k!°.

Irudi luke kontsentsurako oinarri sendoak egon ote litezkeen, galderan
garbi aipatzen direlarik guztion hizkuntza eskubideak. Ez dirudi ordea erdal
komunitateak oro har oso garbi duenik zer diren hizkuntza eskubideak eus-
kaldunon komunitatearentzat —guk ere ez seguru asko—. Hala juzgatzen
baitira esaterako ondoko adierazpenak:

* Garrantzitsua litzateke Euskadiko biztanle gehienek euskara ikastea
(Eusko Jaurlaritza 2015¢, 14):

e Gugtiy ados % 51
e Nahikoa ados % 32.

Ez da sikiera galdetzen derrigorrezkoa edo ezinbestekoa beharko lukeen
euskara jakitea/ikastea. Soilik ea garrantzitsua litzatekeen, eta hala ere soilik
herritarren % 51 dago guztiz ados garrantzi horrekin. Beste % 49 ez dago
gugtiz ados. Eta garrantziarekin ez badago guxtiz ados..., ez dirudi oso ados

° Bitxia iruditu zait galderak jasaten duen birformulazioa Eusko Jaurlaritzaren Zoru Komunaren
txostenean, honetan ez direlako jada partidu politikoak inondik aipatzen, dioelarik: Guztion hiz-
kuntza eskubideak errespetatuko dituen akordio bat lortzearen garrantzia (Eusko Jautlaritza
2016b, 19). Eta ez dirudi gauza bera denik aipatzea —nire ustez—:

* Guztion hizkuntza eskubideak errespetatuko dituen akordio bat lortzearen garrantzia; eta
* Alderdi politiko guztiak ados jartzealren garrantzial guztion hizkuntza eskubideak erres-
petatuko dituen akordio bat lortze aldera.

10 Guztiz bazterrekoak dira beste erantzunak: Erdipurdikoa [sic] [/ Algo], % 1; Garrantzi gutxi,
% 2; eta Garrantzirik ez, % 2; zeini erantsi behar zaien Ez daki / Ez du erantzuten multzo esangu-
ratsuko herritarren beste % 10 (bitxiki hau da indefinizio maila altuena erakusten duen galdera).

datorkeenik euskara ikasi beharrarekin, nahiz guztion hizkuntza eskubideak
aldarrikatu.

* Ahaleginak egin behar dira euskara eta gaztelania maila berean egon
daitezen, ez bata bestearen gainetik (Eusko Jaurlaritza 2015¢, 9):

* Gugtiy ados % 45
¢ Nahikoa ados % 30.

Ez da galdetzen ea maila berean egon behar duten/luketen, soilik ea ahalegi-
nak egin behar diren. Herritarren % 55 ez dago ahaleginarekin ere guztiz

ados. % 14 aurka (Nahikoa aurka % 8; Guztiz aurka % 6). Ez dirudi bide
zuzenena guztion hizkuntza eskubideak errespetatzeko.

* Euskaldunek ulertu behar dute pertsona askok ezin dutela euskara
ikasi (Eusko Jaurlaritza 2015¢, 16):

* Gugtiz ados % 52
* Nahikoa ados % 28
* Nahikoa aurka % 5
* Gugtiz aurka % 4.

Beraz, soilik herritarren % 4k uste bide du Euskal Herriko erdaldunek ere
euskara derrigorrez ikasi behar dutela, eta ez dutela aitzakiarik ez ikasteko,
guk ez dugun bezala espainola ez jakiteko. Herritarren % 90 inguruk pen-
tsatzen bide du aldiz euskaldunek bai ulertu behar ditugula eta euskara
ikastetik salbuetsi behar ditugula euskara ikasi (nahi?) ez duten erdaldun
guztiak. Kasuan ere ez dirudite oso berdin juzgatuak guztion hizkuntza esku-

bideak.
Ordea, erdaldunen gainean galdetuta:

e Erdaldunek, euskaraz ez ulertu arren, onartu behar dute euskaldunek

beraien artean [h.d. euskaldunen artean, gure artean] euskaraz egitea
(Eusko Jaurlaritza 2015¢, 16):

e Gugtiy ados % 49
* Nahikoa ados % 22
* Nahikoa aurka % 9
o Gugtiy aurka % 9.

Beraz, EAEko herritarren % 51k ez bide du onartzen euskaldunok gure
artean euskaraz egiteko eskubidea dugunik beraiek entzuten badigute... To
demokrazia! Herritarren % 18k gainera uste du erdaldunek ez dutela onar-
tu behar (inola ere? ezpata eskuan?) euskaldunok gure artean euskaraz egi-
tea beraiek entzuten badigute. Demokrazia, no!

* Zenbait lanpostutarako euskara jakitea exijitu beharko litzateke (Eus-
ko Jaurlaritza 2015¢, 12):

e Gugztiz ados % 42

* Nahikoa ados % 29
* Nahikoa aurka % 10
* Gugztiz aurka % 8.

Ez gara ari galdetzen lanpostu guztietarako euskara jakiteak derrigorrezkoa
izan behar ote lukeen (espainola den bezala), soilik ari gara zenbait lanpos-
tutarako, eta hala ere herritarren % 58 ez dago guztiz ados eta agerian aurka
herritarren % 18. Eskubide berdintasuna!

Hala bada, ez dirudi erraz-erraza daukagunik erdal komunitatean barne-
ratzen —EAEkoan ere— euskaldunon komunitatearen eskubide linguistikoen
berdintasunaren eta demokrazia linguistikoaren ideiak. Baina hitzak, inkes-
tak inkesta, aldakorrak dira haizea bezala eta maiz, galderak nola planteatu,
ondorio desberdinak izan genitzake. Horregatik uste dut badugula hala ere
jokorako eta esperantzarako tartea. Hori iradokitzen didate esaterako EAE-
ko herritarrek emandako beste zenbait erantzunek, EGOD ikerketaren ere-

mu berean eginak. Hala, ondoko bi galderak eginda (Eusko Jaurlaritza
2015¢, 7):

* Zure usteg etorkizunean zein hizkuntzatan hitz egin beharko litzateke
Euskal Herrian?

* Eta zuri zer gustatuko litzaizuke, euskarak gizartean duen presentzia
handitzea, orain bezala mantentzea edo gutxitzea?

Bi galderetako erantzunak batera bildurik ondorioztatzen da EGODetik
EAEko herritarrek nolakoa irudikatzen duten / nolakoa nahi luketen
Etorkizunean euskararen presentzia (erabilera) Euskal Herrian. Hala, herri-
tarren:

* % 68k nahi du euskararen [eta beraz euskaldunon] oraingoa baino
presentzia handiagoa gizartean.

* % 13k: etorkizunean euskaraz bakarrik egitea nahi du Euskal Herrian
—gorago ere aipatu dugu—.

* % 55ek: bietan egitea nahi du [espainolez eta euskaraz, baina], eus-
karaz orain baino gehiago.

* % 23k: bietan egitea nahi du [espainolez eta euskaraz], orain bezala.

* % lek: bietan egitea nahi du [espainolez eta euskaraz], euskaraz orain
baino gutxiago.

* % lek Etorkizunean gaztelaniaz bakarrik egitea nahi du Euskal Herrian.

% 6k Ex daki / Ex du erantzuten. Baina, hala, EAEko Euskararen Legearen
35 urtera ondorioztatu liteke EAEn:

* Soilik herritarren % 2 dagoela euskaldunon komunitateak orduz ge-
roztik egin ditugun aurrerapenen aurka.

* Herritarren % 92 dagoela gustura euskaldunon komunitateak orduz
geroztik egin ditugun aurrerapenekin, edota are gehiago nahi dituela.

* Etaaipatu herritarren % 68k nahi duela euskaldunon komunitatea-
rentzat oraingoa baino presentzia handiagoa gizartean.

Hala, jokorako tartea behintzat badugu: % 84. Etorkizunean...

* FEuskal Herrian euskaraz eta erdaraz egitea, baina euskarag orain baino
gehiago, nahi duten herritarren % 55 hori, gehi

* Euskarag eta erdaraz egitea, ovain bezala, nahi duten herritarren % 23a.
e FEy dakien / Erantzuten ez duen % 6.

Beste % 13 (etorkizunean Euskal Herrian euskaraz bakarrik egitea nahi
duena) alde bat utzita, beste % 84 hori dugu jokaleku ulertarazteko euskal-
dunon komunitateak ezingo dugula etorkizunean euskaraz orain bezala jar-
dun edota orain baino gehiago Euskal Herrian, Euskal Herriko erdal komu-
nitateak, legez edo borondatez, euskara jakiteko/ikasteko konpromiso estua
hartzen ez duen bitartean.

Zoritxarrez ez zaigu iruditu Eusko Jaurlaritzako HPSk proposaturiko
Zoru Komunerako Oinarriek (Eusko Jaurlaritza, 2016b) euskaldunon eta
erdaldunen komunitateen eskubide demokratikoen eta berdintasunaren
zoru komuna defendatu nahi dutenik, baizik EAEko gizartearen une ba-
teko iritzi kontrajarri eta aldakorren zorua, zein ez den batere gauza ber-
dina.

1.4. Kontuak aldatzeko beraz, erdal komunitateari egunero
aurpegiratu beharko diogu gurekiko duen euskara jakiteko/
ikasteko betebehar demokratikoa, entzuteko moduan

Demokrazian legeak defendatu beharko luke eskubide hori, baina gaur
egun ez du egiten. Eta okerrago, gaur egun ez dirudi erraza lortzea legeak
gure eskubide hori jaso dezan. Ez EAEn, ez Nafarroa Garaian eta ez Ipa-
rraldean. Baina eta legez posiblea ez bada, euskaldunon komunitateak
gure gain hartu behar dugu lana, erdal komunitateari egunero aurpegira-
tzeko, eskatu, defendatu, salatzeko, legeak lege, Euskal Herriko erdal ko-
munitateak gurekiko daukan euskara ikasteko betebehar demokratikoa.
Erdal komunitatearen betebeharra. Eta lan horrek ez luke bakarrik gurea
izan behar. Munduko demokrata guztiena baizik. Baita gure arteko erdal
komunitateko demokratena ere. Erdal komunitateari egunero gogoraraz-
tea gurekin duen zor-betebehar etiko, moral eta demokratikoa euskara
jakiteko/ikasteko.

Eta legeak gure eskubide hori defendatzen ez duen bitartean, guk eman
beharko diogu egunero aditzera Euskal Herriko erdal komunitateari bere
betebeharra, gogor eta jabetzeko moduan. Oso gogor ere bai. Ez limurtze
xuabetan bakarrik... Nik ez dut orain arte ondokoen antzeko mezurik en-
tzun erdaraz, baina itxura edo esanahi horretako mezu iragarkiz betea egon
beharko luke gure espazio publikoak soinu eta letra —ziur daude ni baino
publizista hobeak mezu eraginkorragoak asmatzeko, baina ideia...— (fran-
tsesez ere antzera):

* Siusted no entiende euskera, usted estd impidiendo a los vascos en su tierra
conwiir con usted en euskera. iAprenda euskera!

* Siusted no entiende euskera, usted estd obligando a los vascos a renun-
ciar a su lengua en su tierra para poder convivir con usted. iAprenda
euskera!

* Si usted no sabe tanto euskera como espariol (/ francés), usted estd des-
preciando a los que quieren vivir con usted en euskera en su tierra.
iAprenda euskera!

* Si usted no sabe, no aprende, o no quiere aprender euskera, usted estd
despreciando a los vascos en su tierra. iAprenda euskera!

Erdal komunitateak egunero jaso behar du mezu hori, goizetik gauera,
urte osoko 365 egunetan.

Nabhiz ez mezu hori bakarrik. Mezu xuabeagoak eta erakargarriagoak ere
bai. Best-seller moduan atera behar genuke eta etengabean zabaldu liburua:
1.000 razones por las que usted deberia saber hablar euskera en Euskal Herria
(y se lo pasaria muy bien, seria feliz, encontraria un mejor trabajo...)". Eta bide
batez ezin esker hobeko mezuak zabalduz dagoeneko euskarara, euskaldu-
non komunitaterantz hurbiltzeko bidaia hasi eta sufritu behar izan duten
guztientzat, euskaldun berriei omenaldi... Lehiaketa irekia antolatu deza-
kegu liburua osatzeko...

Mezu suabeak ere bai beraz, orain arte ere ematen saiatu garenen era-
koak, seduzitu, konbentzitu, liluratu, gatibatu, maitemindu...".. Guztiak.

I Katalanez bada David Pages eta Casstiren 500 raons per parlar catala liburua, euskararako bes-
te estilo batekoa hobetsi litekeen arren.

12 Halako ideia saila jasotzen da Eusko Jaurlaritzaren EGOD egitasmoaren txostenean (kasuan
jada Euskal Herri osoko herritarren iritziak jasoaz) Aurrera begirako proposamenak atalean (Eusko
Jaurlaritza 2015a, 50-68), Zoru partekatu batetarako aukerak? galderari erantzuten saiatu ondoren
eta Diskurtso berritu baterako gako ideiak / Inertzia eta jokaera zaharren aurrean, diskurtso eta jarrera
berrituak / Aurrera egiteko bitartekoak izenburuen pean, nahiz niri orokorrean berritzaileegiak ez
zaizkidan iruditzen, ez horregatik baliogabeak hala ere. Hala diote atal izenburuek ideia aprobe-
txagarri ugari azalduz: Diskurtso berritu baterako gako ideiak / Aniztasuna balicestea / Hizkuntza es-
kubideen errespetua / Hiztunen elkarrenganako errespetua / Euskarari duen balioa aitortzea / Oinarriz-
ko ideia: euskararen ezagutzan eta erabileran aurrera egitea |/ Diskurtsoaren despolitizazioa /
Limurtzearen bidea landu / Euskara bestelako bizipenekin lotu, eremu formaletik haratago / Euskararen
irudia modernizatu / Euskararen zuzentasunaren exijentziak orekatu / Aldeko aldarria egokitu eta mal-

Baina guztien gainetik eduki behar du garbi erdal komunitateak Euskal He-
rrian bere eginbehar demokratikoa dela euskara ikastea/jakitea, bestela ez
dagoela demokrazia linguistiko posiblerik hemen euskaldunon komunita-
tearentzat. Eufemismorik gabe.

1.5. Bitartean, eragin eta diskriminazio positiboko neurriak
euskaldunon komunitatearen alde

Gaurko egoeran nolanahi, Euskal Herriko erdal komunitate osoak eus-
kara ikastea/jakitea, demokratikoa bai, baina desideratuma baino ez da
oraindik, desideratum demokratikoa bada ere. Bitartean, orduan, zer?! Zer
egin behar da Euskal Herriko erdal komunitate osoak beharrizan demo-
kratiko hori betetzen ez duen bitartean, denek euskara ikasten ez duten
bitartean gu beraiekin euskaraz (ere) eroso mintzatu ahal gaitezen mo-
duan?

Nekeza aurreikusi bagenezake legeak epe laburrean Euskal Herriko er-
dal komunitatea euskara (ere) jakitera derrigortzea, legeak bai arautu le-
zake / arautu behar du erabateko jardun / diskriminazio positiboa euskal-
dunon komunitatearen alde, euskararen alde, gure egoera gutxituaren
kalteak ahalik eta gehien arintzeko, aldi berean erdal komunitateari la-
gunduz euskarara ohitzen eta ikasten. Eta horrek bai dirudi egingarriago
(aipatu EGODek ere jasotako Legeak berrikusi eta eguneratu eta Hizkuntza
politika berritua atalen haritik —Eusko Jaurlaritza 2015a, 64-66—, zerbitzu
emaileen betebeharrak kontsumitzaileekiko...). Hitzartu egin behar da
erdal komunitatearekin, itundu. Baina bitartekoek eta ekinbideek lotsarik
gabe behar dute izan euskaldunon komunitatearen eta euskara zabaltzea-
ren aldeko, konplexurik gabe, betebehar demokratikoaren izenean. Gaur
egun jada gertatzen da halakorik neurri batean, hainbat maila eta lekutan.
Eta ekinbide hori areago orokortu beharra dago, gradualki izango bada

gutu / Legeak berrikusi eta eguneratu / Hizkuntza politika berritua / Akordio zabal baten beharra / Ko-
munikazio estrategia oso bat / Euskarari prestigioa emango dion erreferentzialtasuna / Gazteekin lan
berezia egin.

ere, Euskal Herriko maila eta bazter guztietan hartu dezan behar duen
neurria.

Erdararen aldeko de factoko egoeraren ordain, Euskal Herriko biztanle
guztiok euskara (ere) ikasi arte, alde guztietan garatu beharko dira euskara-
ren eta euskaldunon komunitatearen aldeko neurriak.

Euskera 2016_61_2.indd 265

Erakundeek zerbitzu gehiago eskaini beharko dituzte euskaraz, erdaraz
baino, erdaldunek euskara ikasi arte behintzat.

Gobernuek lotsagabeko dumpinga egin beharko dute euskara erabil-
tzearen alde. Bere eskuko hedabideetan, hezkuntza zerbitzuetan,
administrazioan, bere botere legegilean, laguntza aukeretan ..., eus-
kaldunon komunitateari onura plusak eskaini beharko dizkio, eta
erdal komunitateari, bere euskara gaitasuna handitzen joateko au-

kerak...

Zerbitzuak euskaraz eskaintzen dituena saritu beharko da gizartean /
erakundeetan, eta besteak beste, dirua eman behar zaio. Langile / en-
plegatu batek euskaraz baldin badaki, lan bikoitza egin lezake, erdal-
dun hutsak egin ezin dezakeena. Bikoitza izango ez bada ere, langile /
enplegatu elebidunak gehiago irabazi beharko luke bere euskal/erdal
gaitasunengatik.

Euskarazko sortzaileei neurriko gehigarriak ordaindu beharko zaiz-
kie, premia larriago, zailtasun handiago eta merkatu urriagoen kau-
sa.

Eta zerbitzuak jasotzean, euskarazkoak gutxieneko merkeagoak eta
eskuragarriagoak izan beharko dute eta horretarako bideratu beharko
dira neurriko laguntzak, zaila izaki euskarazko produktu guztiak berez
askoz erakargarriagoak izatea, salbuespenak salbuespen, ingelesez-
koak... baino.

Ez genuke euskarazko liburu/film/disko/joko... bategatik ordaintzen
jarraitu beharko liburu/film/disko/joko... beragatik espainolez edo
frantsesez ordaintzen dugun beste, eta inola ere ez gehiago gaur maiz
bezala.

266 HIDALGO, B.: Irabazteko gidalerro bila

Euskarazko liburuak/diskoak/jokoak... erdarazkoaren prezio erdian
egon beharko du, filmak prezio erdian, antzerki obrak prezio laurde-
nean.

* Dantza ikastaro batean izena eman nahi badut, igeriketan, margoke-
tan, kirol taldeetan, euskarazko matrikula erdarazkoa baino hamar
aldiz merkeagoa bada, ea ez duen euskarazko ikastaroak arrakasta
izango...

e ../

Halako bidetatik joan beharko du gure artean euskaldunon komunita-
teak / euskarak eskolaz kanpo ere behar dugun bultzadak. EAEn eta Nafa-
rroa Garaiko eremu euskaldunean agian zertxobait hurbilago gaudeke gure
behar batzuk asetzetik..., baina ez oraindik inondik ere euskaldunon komu-
nitatearen aukera eta eskubide linguistikoen berdintasuna ziurtatzetik, ez
erdal komunitateari euskararako hurbilpena behar adina eskuratzetik. Has-
teko, EAEn geureganatuak ditugun aldeko neurriak Euskal Herri osora za-
baldu beharko genituzke, eta guztietan ere ezartzen hasi oraindik falta ditu-
gunak.

Hori guztia eskuratu ahal izatea ordea, ez da berez eta modu naturalean
gertatzen den / gertatuko den gauza. Presioa da eskatzen duena. Eta presio
hori egin lezakete gobernuek, eta egin beharko lukete. Baina batzuek ez
dute egin, besteek oso eskas egin dute, eta are gehien egin den EAEn ere,
gobernuek —aipatu dugu goragoko ohar batean ere—, herritar guztiendako
gobernatu behar dute/lukete, eta ez da beti erraza. Eta azken batean gertatu
liteke gainera Irlandako Errepublikako kasuan bezala, gobernuaren presioa
ere ez izatea nahikoa hizkuntza gutxituak behar duen berrindartze prozesua
behar moduan burutzeko —2.1.1. atalean aipatzen dugu xehexeago Irlanda-
ko kasua, gure ispilua; eta 2.1. osoan gure arnasguneen arazoaren inguruko
hausnarketa—.

Nork egin behar du orduan presio hori? Guk. Euskaldunon komunita-
teak. Ez dago beste inor presio hori egin lezakeenik, ezta gu bezain intere-
saturik ere presio hori egiten. Euskaldunon komunitatea presio bide horre-
tan abiatzeaz, nire irabazteko bigarren gidalerroa, intsumisio linguistikoaz.

2. Bigarren gidalerroa: Gatazka linguistikoa azeleratu!
Euskaldunon komunitatearen intsumisio linguistikoa

Aniztasuna, errespetua, adostasuna, akordio zabala; komunikazio estrate-
gia, pertsuasioa, limurtzea; tinkotasun demokratikoa. Ados. Modu baketsuan.
Noski. Baina ezin beti jarraitu dugu aurpegiaren bigarren masaila jartzen
lasai eman diezaguten. Ez zaigu matrailik geratzen. Zerbait gehiago behar
dugu.

Noski, aurreko atalean aipatu neurri guztiak eta gehiago eskatu eta exi-
jitu behar dizkiegu ozen gobernuei. Ez dut uste halakorik falta izan dugunik
hala ere azken 40 urtean (batez ere Hegoaldean). Eta lekuan-lekuan lortu
duguna baino gehiago ez lortu izana, ez dut uste izan denik lurralde bakoi-
tzeko herritar sektore euskaltzaleak ez dizkiegulako gobernuei gure eskaerak
garbi ezagutarazi. Ezta seguru asko botereen kontrako manifestazio faltaz —
hain gustukoak sektore antisisteman, eta bitxiki gure gobernu aldekoenen
kontra antolatuak maizenik—. Ez dut esango halakoak ere onuragarriak, are
beharrezkoak, ez direnik une jakinetan. Baina ez dira nahikoa izan dauka-
guna baino gehiago edukitzeko. Eta gure egoerak irtenbidea izan dezan,
ezinbestekoa dugu gatazka linguistikoaren esparrua gizartera zabaltzea.
Kasu, gatazka linguistikoaz ari naiz.

Gatazka linguistikoaren esparruak utzi egin behar dio euskaldunon komu-
nitatearen arazo izateari, Euskal Herriko erdal komunitateen arazo izaten has-
teko. Hori lortzen dugun egunean irabazteko bidean gara. Arazo linguisti-
koa gure arteko erdal komunitatearen arazo bihurtu behar dugu.

Guk ez daukagu inongo arazorik beraiei ulertzeko, beraiekin interakzioan
jarduteko erdaraz egiten digutenean. Guk ulertzen diegu. Beraiei sortu
behar diegu arazoa, guk euskaraz egin eta ulertzen ez digutelako. Eta arazo
hori egunero sentiarazi behar diegu, momentuero. Sentitu behar dute ezin-
bestekoa dutela euskara guri ulertzeko. Ez diegulako gehiago gure hitzik
itzuliko.

Erdal komunitateak egunero bizi behar du, jasan behar du, sufritu behar du
gatazka linguistiko hori. Intsumiso deklaratu behar dugu, intsumiso linguistiko.
Ez dugu gehiago jardungo gure hitzen itzultzaile. Ezin dugu etengabe jarraitu

gure hitzen itzultzaile, ulertu gaitzaten. Horretan gabiltzan bitartean, galdua
dugu borroka. Intsumiso linguistikoak deklaratzen ez garen bitartean jai dugu.
Ezinbestekoa dugu euskaldunon komunitatea arnasa horretan murgildu gai-
tezen. Gutako bakoitza bihurtzea arnasgune, amasgune pertsonal.

2.1. Hainbat ohar arnasgune fisiko-geografikoez

Azken urteotan asko hitz egin da gure artean, eta hitz egiten da, arnas-
guneez (ik. Fishman, 1991; Zalbide 2001; ...). Hizkuntzaren arnasguneak
babestearen eta gotortzearen garrantziaz. Eta ordea gaur egun ezin zaie ar-
nasguneei aterik jarri, itsasoko urari, basamortuko hareei, arnasten dugun
aireari... ere ez bezala, ez baditugu kartzela kutxa hermetikoetan gordetzen.
Gure garai hauetan ez dago jada arnasgunerik gure artean. Ez dago arnas-
gunerik jada XIX. mende amaiera eta XX.aren hasieretatik aurrera. Derri-
gorrezko eskola erdalduna gure arteko bazter guztietan sartu genuenetik.
Gutxiago oraindik, erdara etxe sukalde barren guztietaraino sartua dugune-
tik, frantses edo espainol, erdal irratia 1950etatik, geroztik telebista. Zer
esanik ez gaurko globalizazio garaian. Ez dago arnasgunerik gure artean.
Agerikoa da. Eta horren testigantzak baino ezin ditugu jaso datuak biltzen
hasi orduko 1986 eta 1991z geroztik (ik. Bengoetxea 2012; Iurrebaso 20153,
2015b; Esnaola 2015). Zer espero genezakeen bada?

Ez dago hizkuntza gutxituen arnasgunerik, ez hemen, eta ez inon, popula-
zio isolatuen kasua ez bada, halakorik inon dagoen neurrian..., guaraniaren
dialekto samoiedo-lituaniarrak edo piraha basurde bihoztiar anti-chomskya-
noak. Eta ez dago oso aspalditik. Eta euskaldunon komunitatearen iraupena,
edo iraupenaren pisu handi bat arnasgune fisiko-geografiko horien baitan
jarri nahi izatea, ez da euskaldunon komunitatea heriotzaren bidean bultza-
tzea baino. Balizko arnasgune baztertuetako herritarrei eskatu nahi litzaieke
orain ez dezaten egin bere beste herrikide guztiok aurreko hamarkadetan egin
duguna modernizazio bidean, egiten ari garena, inguruko beste hizkuntza za-

balduen bizkar:

— Ez. Zuek geratu zaitezte euskararekin atzerabide horretan. Zuen ar-
nasgunetik irten gabe, kutsatu barik, inori bertan sartzen utzi gabe,

Euskera. 2016, 61, 2. 241-373. Bilbo
1SN 0210-1564

Euskera 2016_61_2.indd 268 @ 24H0M7 13:28



HIDALGO, B.: Irabazteko gidalerro bila 269

ETB 1, 3, 11 baino ez ikusi... Gu bitartean saiatuko gara gure hiri
erdaldundu modernoetatik euskarara itzultzen gure modernitatea eta pa-
satuko dizuegu gero zuei. Horretarako ordea behar dugu / eskatzen
dizuegu zuek zuen bazterrean geratu zaitezten, zuen atzerapenean,
eta ez dezazuen inondik hartu guri modernizatzeko aukera eman di-
guten beste hizkuntza horien zaldia.

— Ni zurekin ezkondu? Ni zurekin, ja, jai! —erantzun zion behin batean
Loiolan dama guztiz politak Gilermo Joakin Indaleziori txoria baino
arinago dantzan—.

Eta ez dut uste halako diskurtsoak askoz etekin handiagorik izan duenik
gure artean azken mendeetan. Ezin zuen izan, ezin du izan, eta ez du izango
(ik. ondoan, 2.1.1., Irlandako kasua xehexeago aipatua).

Balizko arnasgune, nekazari landagune bagtertu idilikoak hemendik au-
rrera ere euskarari atxikiak mantendu daitezen modu bakarra izango da
Euskal Herriko hiriak euskalduntzea, modernitatea eta hirian (ere) eus-
karaz eroso bizitzeko aukera ziurtatzea nekazari landagune idiliko inolaz ez
bagtertuetan bizi diren euskaldunei eta euskaldunon komunitate osoari.
Bitartean galtzen jarraituko dugu gure balizko arnasguneak ere, galtzen ari
garen bidetik. Fenomenoak gune baztertuagoetan beranduxeago gauzatu
litezke, baina iristen dira. Eta horixe da gaur egun ere ikusten ari garena.
Hirietan jada euskaldunon komunitatea berrindartze bidean hasiak gare-
larik (EAEn, Nafarroa Garaian, eta are Iparraldean ere), oraindik ari gara
indarra galtzen balizko arnasgune, nekazari landagune baztertu idilikoetan,
Hegoaldean (ik. Bengoetxea 2012; Iurrebaso 2015a, 2015b; Esnaola 2015
—2.1.2. atalean aipatzen dugu arazoa xeheago—, eta askoz abiada handia-
goan Iparralde barne alde guztian belaunaldien arteko eten ikaragarriz).
Inork ez du bere buruaz beste egiten inoren aginduz —ohiko egoeretan
behintzat—.

Eta horixe da ere, zerbait izatekotan, Irlandako esperientziak irakatsi
behar diguna. Bai Irlandako Errepublikakoak, eta bai Ipar Irlandakoak, se-
gidan zertzelada batzuetan aipatzera goazenak.

2.1.1. Irlandako Evrepublikako Ghaeltacht arnasguneen garapena (1871-
1926-1956-2007)

Ghaeltacht deitu ohi dira Irlandako Errepublikan, gaelikoa ama hizkuntza
nagusi izaki, hau egunerokotasunean erabiltzen den eremuak. Eremu hauen
lehenbiziko muga zehaztapen ofiziala 1920ko hamarkadan egin zen,
1921eko Independentziako Gerraren ondoren, 1922an Irlandako Estatu
Askea eratu, independentzia aldarrikatu, eta uhartearen gaur egungo par-
tiketa politikoa onartzen eta onartzen ez zuten irlandar nazionalisten artean
piztu eta 1923ra arte iraun zuen gerra amaitu eta gero.

Aurretik ere, jadaneko XIX. mendearen bigarren erditik, eta batez ere
mende horren amaiera aldetik aurrera, jarriak ziren abian Ghaeltacht gu-
neen izendapenak, eta hauetan gaelera hiztunen komunitatearen aldeko
zenbait babes neurri hartuak, ordurako indartsu garatzen ari zen Gaeleraren
Berpizkundearen aldeko mugimenduaren eraginez, nolerebait muga jarri
nahian gaelera XVIII. mendetik eta batez ere XIX. mendean ingelesaren
bultzadaz jasaten ari zen atzerakadari.

1920ko hamarkadaren erdi aldetik aurrera Irlandako Errepublikako aginte
nazional berriak erabat indartu zituen gaelikoaren aldeko neurriak Ghaeltach-
tetan, eta baita uharte osoan ere, irlandera, gaelikoa, berpizteko, bultzatzeko
eta berrezartzeko hainbat neurri: gaelikoaren derrigorrezko ikaskuntza esko-
lan, gaeliko gaitasuna frogatzeko derrigorrezko azterketak eskola garaiaren
amaieran, funtzionarioek derrigorrez bete beharreko gaeliko gaitasunak/eska-
kizunak... Ezagunak bide zaizkigu gure Hegoalde honetan antzeko neurriak.

Ondoko lau mapak" adierazgarriak dira Ghaeltacht guneek ezagutu du-
ten bilakabideaz ia mende eta erdiko bueltan, XIX. mendearen azken laur-
denetan babesgune izendatu zirenetik:

B Laurak ere Wikipediatik, domeinu publikokoak. Azken hirurak D.de.loinsigh-ek eginak (https://
commons.wikimedia.org/w/index.php?curid=1374532 / =17875913 / =17875932 / =17875964).

* Lehen mapa gaeliko hiztunen 1871ko zabalpenari dagokio, Ghaeltacht
guneen lehen izendapen eta babes neurrien garai ingurukoa, Irlandako
Errepublikako gobernu independenteak Ghaeltachten inguruko bere
lehen neurriak hartu baino 55 urte lehenagokoa.

* Bigarrena 1926ari dagokio, gobernuak izendatutako Coimisitin na
Gaeltachtaren arau, garai horretan Ghaeltacht estatusa eskuratu behar-
ko luketen guneena —nahiko eskuzabal jokatuta—, eta gutxi gorabehe-
ra jaso utenak, nahiz jada garai honetarako garbiegi egon ez zein neu-
rritan zen artean gaelikoa eskualdeotan ama hizkuntza nagusi eta
egunerokotasunean erabilia.

* Hirugarren mapa, 1956an, 30 urte beranduago, artean Ghaeltacht
izendapen iritzietan nolerebait sartu zitezkeen lurraldeak.

* Aczkena berriz, 2007an irizpide zorrotzez A kategoriako Ghaeltacht izen-
datutako guneak (% 67 edo gehiagoan dutenak gaelikoaren egunero-
ko erabilera / komunitate hizkuntza nagusi).

Lau mapetan erakutsitako Ghaeltacht guneak izendatzeko erabilitako
hiztun dentsitate irizpideak ez dira berberak izan, edo zorroztasun berbe-
rez zaindu. Zorrotzena 2007koa litzateke. Eta 1926koa berriz gehiago
garaiko Irlandako Errepublikako gobernu/intelligentsiaren desideratuma,
garairako Ghaeltacht izendaturiko hainbat gune jada adierazi baino hiz-
tun dentsitate txikiagokoak bide zirenean, baina galerak bertan artean
berriak izaki, eta babesa lagun, esperantza bizia zutenak berriro berehala
bihurtu ote zitezkeen benetako Ghaeltacht gune oso Irlandako lurraldeen
mapan.

Edonola ere den, ezin adierazgarriagoa da balizko arnasgune, nekazari lan-
dagune baztertu idiliko eta babestu Ghaeltachten bilakabidea mende eta er-
dian.

Zergatik halako porrota? Irlandako gobernuek ez dituztelako behar adi-
nako eta behar bezalako babes neurriak hartu arnasguneak zaintzeko? Na-
barmen da hala dela. Baina Irlandako kasuan pentsatu liteke are Errepubli-
kako gobernuek beren babes eta indartze neurriak hartzen dituztenerako,
are XIX. mende amaieran berreskuratze mugimendua hasten denerako ere,

komunitate gaelikoduna ez ote zegoen jadaneko ahulduegia'. Agian Irlan-
dako gaelikoak garaian parean duen hizkuntza / hizkuntza komunitatea
indartsuegia zen hura gabe aurrera egiteko modernitatean, zibilizazioan eta
munduan? Garairako, gaelikoaren etsai zuzen ingelesa / komunitate inge-
lesduna aspaldi da munduan indartsuena, eta hala jarraituko du izaten XX.
mende osoan, eta oraingoz XXlI.ean ere.

Zer arrakasta eduki zezakeen Ghaeltachtetako herritarrei ingelesari uko
egiteko eskatzen / uko egitera behartzen zituen politika batek? Zein etorki-
zun eduki zezakeen Ghaeltachtetako herritarrak etxean/kalean gaeliko hu-
tsez jardunda, eskolan gaeliko hutsez ikasita, Ghaeltachten bihotz estuene-
tatik kanpo bere hizkuntza beste inorekin baliatu ezin baldin bazuen
uhartean bertan, beste irlandar moderno, zibilizatu, munduan ohituek in-
gelesa baldin bazerabilten?

Ghaeltachtetako arrakasta aukera bakarra zatekeen ghaeltachtarrek gutxie-
nez Irlanda osoan aukera izatea gaelikoz jarduteko, irla osoko biztanleak
konprometituta gaelikoa berreskuratzen, beraiek aldi berean ingelesa ikas-
teaz gain, beraiek ere ibili ahal izateko munduan, zibilizazioan eta moderni-
tatean, eta ez elebakartasun antzuan bizitzera kondenatuak.

Denetik izan liteke. Ezen oso erraz jarri liteke ere zalantzan Irlandako
Errepublikako gobernuen hizkuntza politiken eraginkortasuna gaelikoa, ir-
landera, behar bezala zabaltzeko uharte osoko biztanle ingelesdun elebaka-
rrengana. Baina ondoko mapa ere oso ohargarria iruditzen zaigu®. Bertan
ikusi liteke zenbat herritarrek erantzun duen 2011ko zentsuan Irlanda

4 1871ko zentsuak (erakutsi dugun lehen maparen urte berekoak) ondorioztatzen bide zuen (ap.
Moriarty 2015, 25; itzulpenak eta azpimarrak gureak)): «ezin da okerrik izan uste baldin bada, urte
erlatiboki gutxi barru, gaelikoak jadaneko bere lekua hartua izango duela existitzeari utzi dioten
hizkuntzen artean». Eta beheraxeago jarraitzen du orain autoreak berak 1891ko zentsuko datuak
iruzkintzen (Moriarty 2015, 25): «1891n soilik populazioaren % 19,2k dauka gaitasun mailaren bat
irlanderaz». Eta aurretik dio 1891ko zentsuko datuek erakusten dutela: «gaelikoaren transmisioa
belaunaldi gazteei ia guztiz etena dela XX. mende bueltarako, eta 10 urte edo gutxiago dituen
populazioaren % 3,5ek bakarrik duela gaelikoaren ezagueraren bat».

5 Wikipediatik, SkateTier, CC BY-SA 3.0 (https://commons.wikimedia.org/w/index.php?cu-
rid=32006185).

osoan, baietz, beraiek gauza direla gaelikoz mintzatzeko, eta konparatu ge-
nezake berau goragoko irudietan erakutsi ditugun Ghaeltachtetako-edo
1871-1926-1956-2007ko mapekin:

5. irudia

0% to 2%

2%to 5%

5%to 10%
B 10%to 25%
W 25%toas%
I a5% to T0%
B

2011

* Balizko hiztunek % 70 edo gehiagoko dentsitatea erakusten duten gu-
neak gutxi-asko dira 1956ko Ghaeltachtetakoak, 1926ko desideratume-
koak baino askoz eskasagoak, baina 2007koak baino nahikoa zabala-
goak.

* % 45 eta % 70 bitarteko hiztun kopurua erakusten duten guneek be-
rriz Errepublikako lurraldeen erdia hartzen dute gutxi gorabehera.

* Eta Errepublikako lurraldeen beste erdiak % 25 eta %45 bitarteko
hiztun dentsitatea erakusten du.

Irlandako Errepublikako gobernuen politika nahi den bezain txepelek
(?) ezin eragin nabarmenagoa dute mapako gune berdeetan. Aldiz gune
zurixka zabal nabarmena ageri da Ipar Irlandan, non mende oso batez
soilik erresistentzia politikak garatu ahal izan diren hizkuntzaren inguruan

ere bertan agindu duten gobernu britainiarren guztiz aurkako politiken
aurrean.

Noski, gauza bat da herritarren hizkuntza gaitasun auto-balorazioa eta
inkesta erantzuna, eta beste bat balizko hiztun bakoitzaren benetako hiz-
kuntza gaitasuna, hizkuntza praktika eta gaelikoaren benetako erabilera.
Eta neurri batean gauza bertsua ere gertatu dakiguke gaur egun Euskal He-
rrian eskuartean darabiltzagun Inkesta eta Mapa Soziolinguistikoen datue-
kin. Baina aldi berean, nahi genituzke jadaneko guk ere guretzat halako
hiztun aitortu —hiztungai— proportzioak Euskal Herrian.

Besterik dira Irlandan herritarren lehen hizkuntza eta erabilera datuak

(Wikipediatik, guk landuak):

* 2000. urte inguruan estimatzen da 20.000 eta 80.000 mila jatorrizko
gaeliko hiztun daudela Irlanda osoan (6 milioi biztanle), populazioaren

% 0,33 eta % 1,33 artean.

* 2006an Errepublikan 85.000 herritarrek adierazi zuen zerabilela gaeli-
koa eguneroko hizkuntza gisa hezkuntza sistematik kanpo (4.500.000
biztanle ingurutik), populazioaren % 1,89 inguruk.

* 2011n 94.000k, populazioaren % 2,09.

* 2008 urte inguruan esaten da Irlanda osoko populazioaren % 5 eta
% 10 bitartean estimatu litekeela gaelikoaren eszena aktiboa (300.000
eta 600.000 hiztun bitartea), gero eta haziagoa Dublinen, gero eta
ahulagoa aldiz Ghaeltachtetan'®.

Hala, oro har eta oso gainetik bada ere, ez dirudi arazo nagusia denik
herritarren gaeliko gaitasuna eskola bidez handitu beharra —nahiz hori ere

16 Ghaeltacht guneetan gaeliko hiztunen garapenak izaniko arazoen berri bizi jaso liteke, bes-
teak beste, O'Riagdin 1992n, hizkuntza gutxitua gorde / hizkuntza nagusira labaindu dialekti-
kan, eta honek arnasguneen garapen ekonomikoarekin duen loturaz. Baita Walsh 2011n, eta
Irlandaren unean uneko garapen ekonomikoaren loturaz irlanderaren/irlanderadunen garape-
narekin. O'Riagéin 2001 ere balantze ohargarria da Irlandan garatutako hizkuntz politikaren
eta proposamen fishmandarren inguru, bereziki 1981-1996 urteak bitarteko garapen esperien-
tziaz baliatuz.

bai izan ziur—. Baina Errepublikako gobernuen bultzada ere ez da gero eta
handiagoa izan Errepublikako herritarrak gaelikorantz mugitzeko. Edo
ezin izan du. Gaelikoaren ikaskuntzak derrigorrezko izaten jarraitzen du
eskolan —betiere bigarren hizkuntza legez—. Baina 1970eko hamarkadan
herritar irlandarren presioak behartu zuen Errepublikako gobernua oina-
rrizko eskola amaierako derrigorrezko gaeliko azterketa ezabatzera, eta
funtzionarioei ordura arte derrigorrezkoak zituzten gaeliko eskakizunak
kentzera.

Kontu konplexua da beraz nonahi ere balizko hiztun kopuruak hizkuntza
gutxituaren erabileran aktibatzen asmatzea. Gutxituriko hizkuntza pixka-
naka bere L1 hizkuntza bihurtu dezaten, familia transmisio hizkuntza gisa
berpiztu eta ziurtatu dezaten, gaelikoa etxeko eta gizarteko ohiko erabilera
hizkuntza bihurtu dezaten. Dublinen ari bide da gaelikoaren aldeko mugi-
mendua eta erabilera indartze bidean, eta oso bereziki Ipar Irlandan ere bai
(ik. Moriarty 2015, 45; aurreragoko ohar batean aipatzen dugu Ipar Irlan-
dako dinamismoaren kontua ere zertxobait).

Hala ere, ez dakit gure Euskal Herriko egoera gutxitutik erabateko porrot
gisa begiratu geniezaiokeen gaelikoak gaur egun Irlandan erakusten duen
egoerari, batez ere Errepublikan. Seguru asko, irudi lezakeen baino pareko-
tasun handiagoa dugu Irlandako komunitate gaelikodunaren historia, gara-
pen eta egoerarekin, gure diferentziekin. Eta ziur, batzuek zein besteok, bide
luzea dugula oraindik ere egiteko irabazi ahal izateko, agian oso antzeko/
pareko galtzadetatik..., batzuen eta besteen esperientzietatik ikasiz.. ., aka-
tsetatik..., aurrean ditugun arazoen benetako dimentsioak kalibratuz...!.
Nahiz, gaur egun irlandarrek aurrean izaten jarraitzen duten etsai ingelesa,
beren zoritxarrerako, askoz ere indartsuagoa den, guk parean ditugun fran-
tses eta espainol etsai erraldoiak baino.

17 Gure artean ere aspaldi kezkatu gara Irlandako hizkuntza biziberritze prozesuen arazoez. Orain-
dik ere ondo irakurgarria da Joxe Azurmendiren 1977ko artikulua (berak indio reserbatuak deitzen
ditu Irlandako gobernuek eratutako Ghaeltacht guneak), edota beste ikuspuntu batzuetatik bada
ere J. Albarezen 1990ekoa. Horregatik egiten zait are harrigarriagoa XXI. mendearen lehen ha-
markadotan berriro zabaltzen ibiltzea gure arteko zenbait sektoretan erreserba arnasguneen ingu-
ruko mirari ilusioa gure hizkuntza politikan.

2.1.2. Ohartxo bat gure (EAEko/Hegoaldeko) arnasguneen gainbeheren
zioex!®

Kanpotik begiratuta bitxia irudi lezake kontrasteak:

* Batetik, euskaldunon komunitatea azken 40 urtean (eta areago azken
30ean EAEn eta Nafarroa Garaiko eremu euskaldunean bereziki) era-
kusten ari garen berpizte eta berrindartzea, eta

* Bestetik aldiz, gure (EAEko/Hegoaldeko) arnasguneez diharduten
1986 eta 1991z geroztiko ikerketek erakusten diguten gainbehera zo-
rrotza (?) (ikusgarriak dira bereziki aipatu Iurrebaso 2015a-n 4. eta 5.
ataletan konparazioan erakusten diren udalerri euskaldunen eta uda-
lerri guztien datu eta grafikoak hizkuntza gaitasun, ama/lehen hiz-
kuntza eta etxeko hizkuntzaren gainean; atal honen amaieran jaso
ditugu).

Hegoaldeko balizko arnasguneotako gainbeheraren kausa posibleen artean
maiz aipatzen da aipatu azterketetan kanpotiko jende erdaldun(ago)-
aren iritsiera arnasguneetara, nahiz gehienean ez den halako etorrera mul-
tzo esanahitsuegirik aitortzen, salbuespenak salbuespen. Eta azken garaian
hainbat ere hitz egin da arnasguneetarako plan demografiko-linguistiko
berezien beharraz, hauek kanpotiko etorkin erdaldun(ago)engandik ba-
besteko.

Ez dirudi hala ere gure arnasguneetako gaitz nagusia kanpotiko etorkin
erdaldunagoek eragina denik oro har, nahiz noski izan litekeen kasuan-ka-
suan. Datuei ordea alde askotatik begiratzea komeni da arazoen diagnostiko
ahalik eta zorrotzenak egiteko. Hala, esaterako, arazoaren muinera hurbil-
tzeko, garrantzizkoa izan dakiguke aztertzea zer nolako bilakaera izan duen
gure populazioan:

18 Balizko arnasguneen bilakaera soziolinguistikoaz esku artean darabiltzagun lanek (Bengoetxea
2012; Turrebaso 2015a, 2015b; Esnaola 2015) Hegoaldeko inguruez dihardute soilik eta batez ere
EAEkoez, nahiz pentsatu litekeen antz bateko egoerak gertatu ote diren Nafarroa Garaiko eremu
euskalduneko inguruetan. Iparraldekoek ziur beste ezaugarri batzuk dituzte.

* Ez jada bakarrik hizkuntza gaitasunak, zein ere bai, baizik eta, eta batez
ere

* Zein bilakaera izan duten:
* Ama/lehen hizkuntza eta
* Etxeko hizkuntza ezaugarriek, eta hauek oso bereziki:
e Adin taldeg talde, eta
* Ez soilik populazio orokorrean.

Datu orokorregiak maiz oso engainagarriak izan dakizkiguke, besteak
beste, gure populazio piramideak —beti ere oso kontuan izan beharrekoak—
bereziki azken urteetan hartu duen gerri estuko itxuragatik ere (ik. 6. irudia,
EAEko datuekin —baina antzeko izan liteke Hegoalde osoan-):

6. irudia. EAEko piramide demografikoa 2016

Euskal AE
Gizonezkoak Adina Emakumezkoak
1

15000 10000 15,000 10.000 5000 O 0 5000 10.000 15000 20,000 25.000

Iturria: Eustat. Adierazle demografikoak. Biztanleen udal-erroldaren estatistika.
Biztanleria-proiekzioak - 2016.

* Muturrera zorrozten doan ohiko-edo piramide arrunta 1976z aurretik

jaioen artean (Espainiako 1936-39 bitarteko gerrak eragindako koska
eta guzti)

* Oso piramide gerri zabala, puztua, 1955-1980 bitartean jaioen artean
—1976an zabalen—, 2016an 35 eta 60 urte bitarteko herritarrak (oro
har artean frankismo pean jaiotako belaunaldiak)

* 1976tik aurrera berriz erabat estutzen doan gerrikoa (frankismo ondo-
rengo belaunaldiak, euskaldunagoak, baina askoz urriagoak):

* Jada oso estua 1986-2016 bitartean
* 1995 inguruan estuen

* Zertxobait puzten da geroztik 2009 urte ingurura arte (Espainiaz
kanpo jaiotako 3. etorkin uholdeko gurasoen eragin, ‘bertakoa-
goena edo’ baino askoz ugaltze tasa handiagoz)

¢ Berriro estutzen doana 2016 bitartean 1995eko balio txikienen hur-
bilera...?.

2.1.2.1. Euskara amay/lehen hizkuntza eta euskara etxeko hizkuntza
indizeen bilakaera EAEn orokorrean eta balizko arnasguneetan

Izan ere, Hegoaldeko / EAEko azken 35 urteetako hizkuntza gaitasuna-
ren datuak itxaropentsuak izan arren, orain(dik) ari gara jasaten XXI.
mendeko lehen hamarkadotan, XX. mende osoak Euskal Herri guztian,
are gune euskaldunenetan ere —balizko arnasguneetan— ekarri zigun eus-
kararen etxeko/familiako transmisioaren gainbehera ikaragarria, Iparral-
dean oraintsu arte ere dirauena, eta Hegoaldean ere are 1986 bitartera
arte behintzat. Lehenago eta areago gune erdaldunduagoetan, baina
1950etako belaunaldietatik aurrera ere bereziki bizkortua gure ordura bi-
tarteko arnasguneetan.

Ondoko taula eta grafikoetan ikusi liteke zein den EAEn? Euskarak ama/
lehen hizkuntza gisa (EUSTAT, 2017¢) eta Euskarak etxeko erabilera hizkuntza

19 3.3.3. atalean eskaintzen ditugu datu xeheago batzuk EAEko piramide demografiko honen
eraginaz euskaldungoan.

20 EAEkoak bakarrik ditugu halako datuak sistematikoki jasoak EUSTATen zentsu datuetan, eta
neurri batean erakutsita, hauetatik eratorritako Mapa Linguistikoetan, baina ondorioak —aldeak

gisa (EUSTAT, 2017f) ezagutu duten bilakabidea azken ehun urteotan, eta
honek hobeto ulertzen lagundu beharko liguke gaur egungo egoeran orain-
dik ditugun ahuleziak zein izan genitzakeen indarguneak.

Bereziki da azpimarratzekoa nola goragoko piramide demografikoaren
gerri zabalena (1976 inguruan jaiotakoena; 1967-1986 bitarteko belaunal-
dia) den hain zuzen, (bat egiten duena ondoko taula eta grafikoetako datu
apalenekin), euskararen familia/etxeko transmisio neurri apalena ezagutu
duten belaunaldiekin?'. Eta horiek zenbakitan oso herritar kopuru handiak
dira. Bereziki ondorengo belaunaldi berri euskaldunago eta transmititzailea-
goen kopuruak askoz eskasagoak izan diren neurrian. Hala:

alde— antzekoak bide dirateke Nafarroa Garaian ere (Iparraldean berriz oraintsu arte XX. mende
amaierara arte luzatu da familia transmisio galera -ik. Inkesta Soziolinguistikoetako datuak, bere-

ziki V.ekoak -Eusko Jaurlaritza, 2013-).

I Eta berez naturalki berriro euskararen familia/etxeko transmisio neurri are apalagoak emango
lituzketenak beren seme-alaben belaunaldietan, Iparralde osoan orain arte gertatu bezala. EAEn
ordea —eta seguru asko Nafarroa Garaian—, euskararen familia/etxeko transmisio neurri apalenak
ezagutu dituzten belaunaldi hauek berak 25-30-40-45 urte beranduago euskararen familia/etxeko
transmisio maila askoz altuagoak ari dira ematen beren seme-alaben belaunaldietan, bikoitzak
izateko ere urrutik handirik gabekoak —aurreraxeago datu batzuk—.

7. irudia

2.1.2.

HIDALGO, B.: Irabazteko gidalerro bila

2. Hainbat iruzkin

Tauletatik abiatuta ondorioztatu genezakeen zenbait kontu:

1. Euskara ama/lehen hizkuntza bakar gisa proportzio txikienean jaso
duten belaunaldiak dira hain zuzen, 1967 eta 1986 bitartean jaioak,
h.d. gaur egun, 2017an, 31 eta 50 urte artean dituen populazio hel-
dua, gizartean dinamikoena, oraintxe guraso izan edo izaten ari dire-
nak, eta piramide demografikoan ugarienak direnak.

Eta guztietan transmisio neurri txikiena jaso du 1972-1976 bitar-
tean j